
	FRÉTTABRÉF 

Sölufélags Austur - Húnvetninga
4. tölublað 22. árgangur. – Ágúst 2001


 Niðurröðun sauðfjárslátrunar

Nú er sláturtíð í þann veginn að hefjast. Stefnt er að slátrun um 60.000 dilka en þar af eru um 35.000 úr Austur Húnvatnssýslu.

Um 60 manns koma til með að vinna við slátrunina, þar af eru 16 danir og svíar. 

Niðurjöfnun sláturfjár verður með svipðu sniði og undanfarin ár. Jafnað er niður 850 kindum af heimasvæði á degi hverjum. Í eftirfarandi töflu má sjá hvenær áætlað er að slátra fé úr hverri deild. 

	Deild
	1. umferð
	2. umferð.

	 Áshreppur
	24/09 - 26/09
	30/10 - 01/11

	 Bólstaðarhlíðarhreppur
	03/10 - 04/10
	16/10 - 18/10

	 Engihliðarhreppur
	17/09 - 18/09
	18/10 - 19/10

	 Skagahreppur
	26/09 - 27/09
	10/10 - 11/10

	 Sveinstaðarhreppur
	05/10 - 09-10
	19/10 - 24/10

	 Svínavatnshreppur
	28/09 - 02/10
	11/10 - 16/10

	 Torfalækjarhreppur
	20/09 - 21-09
	25/10 - 29/10

	 Vindhælishreppur
	18/09 - 19/09
	24/10 - 25/10


Sláturhússtjóri hefur samband við bændur nokkrum dögum áður en slátrað er til að ákveða nánar um sláturdag og tilhögun flutnings sláturfjár. Ekki er búist við miklum breytingum á ofangreindum sláturdögum, ef eitthvað er geta þeir færst framar.

Þar sem búið verður að slátra all mörgu fé áður en sláturtíð hefst er allt útlit fyrir að ofangreind áætlun eigi að geta staðist. Fé sem slátrað hefur verið fram til 14. september kemur ekki til skerðingar á rétti hverrar deildar í niðurjöfnun. Þetta leiðir til þess að minna verður um eftirstöðvar og því ætti slátrun að ljúka 1. eða 2. nóvember. 

Heimtökukjöt

Mikil vinna varð við umsýslu heimtökukjöts á liðnu ári. Þegar til átti að taka reyndist á stundum erfitt að finna tiltekna skrokka. Því er nú boðið uppá tvo kosti hvað hemtökukjöt varðar:

1. Kjöt af veturgömlu og eldra:  Áveðinn skrokkur er merktur tilteknum framleiðanda og afgreiddur daginn eftir slátrun. Sé þessi leið farin verður ekki mögulegt að geyma kjötið hjá SAH. 

2. Dilkakjöt: Framleiðandi tilkynnir hvað taka eigi mikið kjöt heim af tilteknum flokki. Kjötið verður ekki merkt viðkomandi framleiðenda, heldur á hann þá tiltekið kjötmagn hjá SAH af þeim flokki sem ætlunin er að taka heim.  

Heimtekið kjöt, á heimtökugjaldi, getur að hámarki orðið 240 kg. á lögbýli.

Nautgripaslátrun

Biðlisti eftir slátrun nautgripa er nú nánast uppurinn. Sala hefur verið jöfn það sem af er ári og líkur á að svo verði áfram. Í kjölfar þess að biðlisti styttist hafa þyngdarmörk verið lækkuð í 250 kg.  fyrir UN1A og UN1B. 

Hross og folöld

Fullorðnum hrossum verður slátrað alla mánudaga í september. Verð er 80 kr./kg.. Mikilvægt er að þeir sem vilja koma hrossum að í slátrun hafi samband við sláturhússtjóra sem fyrst.

Verð fyrir folöld hefur ekki enn verið ákveðið. Sala gekk hægt síðustu mánuði og birgðakostnaður hefur því verið meiri en búist var við. Folaldaslátrun verður væntanlega mest í október og nóvember. 

Sláturkostnaður vegna heimtöku stórgripa hefur verið óbreyttur all lengi. Vegna almennra kostnaðarhækkanna s.s. á rekstrarvörum og launum hækkaði þetta gjald í 70 kr./kg. frá og með 1. september. 

Nokkuð hefur borið á því að beðið sé um að innmatur stórgripa, sem hirtur er að beiðni bænda sé ekki sóttur. Því verður nú tekin upp sú vinnuregla að innmat stórgripa er hent hafi hann ekki verið sóttur í lok næsta vinnudags eftir slátrun.

Rétt er að ítreka að það er eindregin ósk starfsmanna SAH að innmatur stórgripa sé sóttur við dyr á vesturhlið stórgripahúss.


Slátursala

Slátursala SAH verður opin frá og með 17. september og meðan á sláturtíð stendur. Opnunartími er frá 10:00 – 12:00 og 13:00 – 16:30 alla virka daga.

Útflutningshlutfall dilkakjöts

Eftirfarandi er auglýsing um útflutnings-hlutfall lambakjöts í komandi sláturtíð.

AUGLÝSING

um útflutningshlutfall kindakjöts.

Landbúnaðarráðherra hefur ákveðið að útflutningshlutfall kindakjöts af fé sem slátrað verður á tímabilinu frá og með 1. september til og með 31. október 2001 verði 21% af dilkum.  Frá og með 1. nóvember til og með 18. nóvember verði útflutningshlutfallið 12%.  Fyrir sömu tímabil er útflutningshlutfall ákveðið 0% af kjöti af fullorðnu fé.  

Auglýsing þessi er sett í samræmi við reglugerð nr. 524/1998 um útflutning á kindakjöti, með síðari breytingum og með heimild í 4. mgr. 29. gr. laga nr. 99/1993 um framleiðslu, verðlagningu og sölu á búvörum, með síðari breytingum og öðlast þegar gildi.

Landbúnaðarráðuneytinu, 29. ágúst 2001.

F. h. r.

Guðmundur B. Helgason.

Með bestu kveðjum

Sölufélag Austur Húnvetninga

Sigurður Jóhannesson

